
ÍO' Fmmrarp

til laga um heimild til að veita lán úr Bjargráðasjóði.

(Lagt fyrir Alþingi 1925).

1. gr.
Að fengnum tillögum stjórnar Bjargráðasjóðs íslands, er atvinnumála- 

ráðherra heimilt að lána af fje sjóðsins:

a) hreppsfjelögum eða bæjarfjelögum, sem eru nauðulega stödd vegna afleið- 
inga heimsstyrjaldarinnar miklu eða af öðrum ófyrirsjáanlegum atvikum.

b) fóðurbirgðafjelögum eða öðrum fjelögum eða stofnunum, er hafa það eitt 
að markmiði að koma i veg fyrir hallæri.

e) hreppsfjelögum, er koma á fót bjá sjer bústofnslánadeildum.

2. gr.
Lán þessi skulu veitt gegn 5 af hundraði í vöxtu á ári og ekki til 

lengri tima en 20 ára. Lánin skulu jafnan trygð með ábyrgð hlutaðeigandi 
sýslusjóðs eða bæjarsjóðs. Nánari reglur um afgreiðslu lánanna, innihald 
skuldabrjefa og innheimtu lánanna getur atvinnumálaráðherra sett.

3. gr.
Hreppsfjelagi eða bæjarfjelagi, sem óskar láns eftir heimild a-liðs 1. gr., 

er skylt að gefa atvinnumálaráðherra nákvæma skýrslu um hag sinn, og sýna 
fram á hvers vegna efnahagur hreppsins eða bæjarins er kominu svo, að lán 
sje nauðsynlegt. Og meðan nokkuð er ógreitt af slíku láni er hlutaðeigandi 
hreppsfjelagi eða bæjarfjelagi skylt að senda atvinnumálaráðuneytinu árlega, 
nægilega snemma, áætlun um tekjur sínar og gjöld, og má ekki, meðan svo 
tesndur á, ráðast i neinar framkvæmdir, án samþykkis ráðuneytisins, nema 
þær sjeu beinlinis lögskipaðar, enda er hreppsnefnd eða bæjarstjórn skyld tii 
að breyta áætluninni, ef ráðuneytið leggur svo fyrir.

4. gr,
Lán þau, er ræðir um i b-Iið 1. gr., skal að eins nota til stofnunar 

forðabúra eða stækkunar þeirra, enda sjeu samþyktir þeirra settar og stað- 
festar eftir þvi, sem lög mæla fyrir. Fjárhæð slíkra lána má ekki nema meiru 
en belmingi stofnkostnaðar eða aukningar.

5. gr.
Lán eftir c-Iið 1. gr. má ekki veita nema hlutaðeigandi hreppsfjelag 

hafl sett reglur um bústofnslánadeildina, sem atvinnumálaráðherra hefir stað- 
fest, og skal vera heimilt að kveða svo á í reglum þessum, að tekjur bústofns- 
deildarinnar megi taka lögtaki. Atvinnumálaráðuneytið lætur hreppsnefndum



í tje fyrirmynd að slikum reglum, og hefir heimild til að setja frekari reglur 
um lán þessi ef þurfa þykir.

6. gr.
Að jafnaði má ekki veita bærri lán úr Bjargráðasjóði i neina sýslu 

eða kaupstað, en sem svarar hluta þeirra i sjereigninni og hinum sam- 
eiginlega sjóði.

7. gr.
Lög þessi öðlast þegar gildi.

A t h u g a s e m d i r  v i ð  l a g a f r u m  v a r p  þ e t t a .

Á siðari árum hafa ósjaldan heyrst raddir um það, að nauðsyn væri á 
þvi að breyta Bjargráðasjóðslögunum i það horf, að meiri trygging væri fyrir, 
að sjóðurinn kæmi að notum, bæði til þess að afstýra hallæri og til þess að 
bjálpa þegar hallæri væri koraið. 1 þessu sambandi hefir verið bent á með 
rjettu, að það stoðaði ekki mikið, að minsta kosti suma hluta landsins, þótt 
þeir eigi fje í Landsbankanum, ef t. d. is hamlar gersamlega öllum aðflutn- 
ingum. 1 samræmi við þessa skoðun er það, að á siðustu þingum hafa komið 
fram á Alþingi tillögur um að breyta lögum sjóðsins þannig, að tilgangi hans 
yrði betur náð. Síðasta tilraunin í þá átt mun bafa verið gerð á Alþingi 1923, 
og gekk þá frv. um breytingu á fyrirkomulagi sjóðsins gegnum Nd., en var 
vikið frá með rökstuddri dagskrá i Ed. Þessi rökstudda dagskrá var þess efnis, 
að málið skyldi borið undir sýslunefndir og bjæarstjórnir landsins og þær auk 
þess spurðar, hvort ekki væri rjettast, að Bjargráðasjóður rynni saman við 
ellistyrktarsjóðina, að meira eða minna leyti.

Hinn 17. júlí 1923 voru svo fyrirspurnir um þetta sendar sýslunefnd- 
um og bæjarstjórnum, en svör hafa ekki komið frá nema 16 sýslu- og bæjar- 
fjelögum. Af þeim hafa 2 ekki tekið afstöðu til málsins, en 8 eru því mótfallin að 
Bjargráðasjóður og ellistyrktarsjóðir renni saman og 6 meðmælt þvi. Þau 
sýslu- og bæjarflelög, sem eru mótfallin því, að sjóðir þessir renni saman virð- 
ast meðmælt því, að breyting verði gerð á fyrirkomulagi sjóðsins. Yfirleitt mun 
því mega segja, að það sje almennt álit, að rjett sje að breyta fyrirkomulaginu.

Landsstjórnin er þeirrar skoðunar, að timi sje kominn til þess að gera 
breytingar á sjóðnum. Meðan sjóðurinn var lítill mátti segja, að ekki skifti 
verulegu máli, hvar hann væri eða hvernig hann væri ávaxtaður, þvi að auð- 
vitað gat hann ekki int af hendi það, sem honum var ætlað, fyr en honum 
óx fiskur um hrygg. En nú er hann orðinn yfir 600000 kr. og þvi má ætla, 
að nú sje timi til kominn að hann fari að vinna að hinum eiginlegu ætlunar- 
verkum sínum.

Markmið Bjargráðasjóðsins ætti fyrst og fremst að vera það að draga 
úr eða afstýra skaðlegustu afleiðingum hallæris. Hallærisafleiðingar eru fyrst



og fremst hnignun efnahags, og ef hallæri stendur lengi eða veldur ílutninga- 
teppu getur af þvi leitt hungur manna og skepna og jafnvel dauða. Aðalmark- 
mið Bjargráðasjóðs er að fyrirbyggja þetta eða að minsta kosti draga úr þvi. 
Til þessa eru ýmsar leiðir. En hin beinasta og besta virðist vera stotnun fóð- 
urbirgðaljelaga með þeim bætti, sem gert er ráð fyrir í gildandi lögum. Það er 
því beinlínis i samræmi við þá hugsun, sem lá til grundvallnr stofnun Bjarg- 
ráðasjóðsins, að láta bann stuðla að stofnun þeirra og aukningu. Ennfremur 
verður það að teljast starfssvið sjóðsins að hjálpa, þar sem misæri (dýrtið) 
heflr þjakað svo efnahag manna, að þeir eiga við verulega örðugleika að striða.

Hjer á landi mun ekki óviða vera þannig ástatt, að bú bænda eru svo 
litil, að mjög er erfitt fyrir þá, að framfleyta sjer og skylduliði sínu á þeim. 
Þetta er ein af afleiðingum dýriíðar undanfarandi ára. Bændur hafa ekki óvíða 
á landinu orðið að ganga á bústofn sinn, til þess að geta staðið i skilum, svo 
að bústofninn er nú hjá ýmsum þeirra svo lítill orðinn, að til vandræða horfir. 
Þessum bændum er hin mesta nauðsyn á, að geta aukið bústofn sinn og þar 
með framleiðslu sína. En margir þeirra hafa ekki lánstraust og er þvi bönnuð 
þessi leið, nema hið opinbera hjálpi til. Þetta má verða meðal annars á 
þann veg, að hreppar kæmi á fót bjá sjer svo nefndri »bústofnslánadeild« og 
fái lán til þess i byrjun. Þessi aðferð hefir sumstaðar veríð viðhöft hér á landi 
og gefist vel, þar sem góð stjórn hefir verið á. Aðferðin hefir verið sú, að 
hreppssjóður hefir keypt ær eða kýr eða hvorttveggja fyrir lánsfjeð, og siðan 
leigt gripi þessa þeim bændum hreppsins, sem þess hafa þurft, ef líkur hafa 
verið til, að það gæti orðið þeim til bjargar. Ef lánskjörin eru sæmileg, þarf 
leigan eftir gripi þessa ekki að vera bá, og ef lánskjörin eru góð, verður leig- 
an miklu lægri en arður sá, sem hafa má af gripunum. Mismunurinn á 
leigunni og arðinum rennur i vasa leigutaka og getur þannig orðið til að 
bjálpa honum.

Að þannig vöxnu máli hefir þótt rjett að reyna, hvort Bjargráðasjóður 
geti ekki komið að góðum notum í þessu. Árferði er nú að batna, og því má 
sennilega telja likur til, að flest sveitar- og bæjarfjelög komist af án þeirrar 
bjálpar, sem ráðgerð er í 1. gr. a. þessa frumvarps. Það virðist því ekki ólík- 
legt, að nokkurt Qe kunni að verða til umráða i þessu skyni, jafnvel þótt 
gengið sje út frá, að fóðurbirgðafjelögunum fjölgi til muna og þau sem fyrir 
eru verði aukin.

Gegn lánum til bústofnslánadeilda mætti ef til vill mæla á þeim grund- 
velli, að þau fari út fyrir það svið, sem Bjargráðasjóði var ætlað í fyrstu, og 
verður að játa, að nokkuð er til í því. En þar til er þvi fyrsl og fremst að 
svara, að löggjöfinni er ekki markaður bás i þessu efni, og í öðru lagi verður 
því ekki neitað, að ef vel gengur með bústofnslánadeildirnar, sýnist margt mæla 
með þvi, að þær geti lagt nokkurn skerf til þess að auka velmegun fátækari 
bænda, en það yrði aftur til þess að verja þá falli fjárhagslega, ef misæri bæri 
að höndum. Á þenna hátt má segja, að slík lán sem þessi vinni i sama anda 
og Bjargráðasjóðnum er ætlað, því að ekki verður þvi neitað, að svo mikils



virði sem það er að hjálpa þegar vandræðin hafa barið að dyrum, er hitt 
þó enn meira virði að fyrirbyggja, að svo verði.

Um hinar einstöku gr. þykir rjett að geta þess, sem hjer segir:

^ Um 1. gr.
Það virðist réttast að fela atvinnumálaráðuneytinu að veita lánin. 

Störf, sem þessu verða samfara, geta orðið töluverð, og þau muna ekki verða 
unnin ódýrar á annan hátt.

Um 2. gr.
Til þess að lánin komi að notum verða þau að vera með vægum 

vaxtakjörum, en hins vegar er sjóðurinn skaðlaus af að lána gegn 5% vöxtum 
i samanburði við þau kjör, sem hann nú hefir. Lánstíminn verður að fara 
eftir nauðsyn i hverju einstöku tilfelli, en álitamál er það vitaskuld, hve lengi 
lán megi standa. Hjer er stungið upp á 20 árum, sem virðist hæfilegt. Lán 
þessi bljóta að teljast trygg, ef varlega er lánað, þegar sýslufjelag eða bæjar- 
fjelag ábyrgist.

Um 3. gr.
Þegar lán er veitt sýslu- eða bæjarfjelagi, sem er komið i þröng, 

sýnist ekki nema sjálfsagt, að það skýri nákvæmlega frá högum sinum. Og 
jafneðlilegt er það, að sá hreppur eða bær fari varlega i framkvæmdum sin- 
um, meðan hanu nýtur bjálpar þess opinbera, til þess að reisa sig við. Ákvæðið 
þessarar gr. miða öll að þessu.

Um 4. gr.
Það er varla efamál, að besta og tryggasta leiðin til að tryggja bústofn 

bænda, að þvi leyti sem hið opinbera getur átt þar hlut að máli, er bjálp til 
forðabúrastofnunar og sýnast kornforðabúrin þar heppilegust, því að með 
þeim má bjarga bæði mönnum og skepnum. 1 þeirri starfsemi ætti þvi að 
liggja þungamiðja Bjargráðasjóðsins. Lán þau, sem ætluð eru i þessu skyni, 
eru miðuð við helming stofnkoslnaðar, en álitamál er, hvort það er rjett.

Um 5. gr.
Að innihaldi þessarar gr. hefir verið vikið svo nákvæmlega i fyrri hluta 

þessara aths., að hjer sýnist þess ekki þörf frekar.

Um 6 .-7 . gr. 
Gefa ekki tilefni til athugasemda.


